
U današnjem globalnom društvu, rodna 
ravnopravnost ostaje ključni izazov koji se 
proteže kroz sve sfere života. Unapređenje
rodne ravnopravnosti i osnaživanje žena i
djevojčica su ne samo moralni i pravni
imperativi, već su i ključni za postizanje
održivog razvoja, ekonomske produktivnosti 
i socijalne kohezije. Brčko distrikt BiH je u tom 
kontekstu preduzeo određene korake te je 
Skupština Brčko distrikt BiH usvojila Zakon o 
ravnopravnosti spolova i formirala Komisiju za 
ravnopravnost spolova i Komisiju za zaštitu 
ljudskih prava. 

Analizirajući kompleksne aspekte po pitanju unapređenja 
rodne ravnopravnopravnosti, bitno je istaći sljedeće izazove:

  •  Ekonomski izazovi
  •  Obrazovanje i obuka
  •  Zdravstvena zaštita
  •  Učešće u javnom i političkom životu
  •  Nasilje zasnovano na (s)polu

SITUACIONA ANALIZA BRČKO DISTRIKTA: 
PODACI U SLUŽBI OBLIKOVANJA POLITIKAUVOD

Policy Brief
Projekat “Gender Akcioni Plan Brčko distrikt BiH”  ima 

za cilj poboljšati ravnopravnost i pravo žena i
muškaraca po modelu Europske povelje

o rodnim politikama na nivou Brčko distrikta BiH.

Prema rezultatima ankete provedene u Brčko distriktu BiH, većina ispitanika smatra da postoji neujednačenost
u zastupljenosti žena i muškaraca na radnim mjestima, kako u privatnom tako i u javnom sektoru. 
Kada je riječ o poslovima sa nižom i srednjom stručnom spremom u privatnom sektoru, većina smatra da su 
oba (s)pola podjednako zastupljena. Iako se većina slaže da su žene manje zastupljene na poslovima visoke 
stručne spreme u oba sektora, također se ističe da postoji mišljenje da žene imaju manje mogućnosti 
napredovanja u karijeri u odnosu na muškarce. Osim toga, većina ispitanika vjeruje da su muškarci dominantni 
na rukovodećim pozicijama u privatnom sektoru. S druge strane, 20,45% anketiranih smatra da je pristup 
ekonomskim resursima kao što su krediti, programi samozapošljavanja i slični projekti više u korist žena, 
dok 19% smatra da je u korist muškaraca.

Većina ispitanika nije zadovoljna obrazovanjem koje se može steći u Brčko distriktu BiH, pri čemu više od 54% 
izražava nezadovoljstvo na svim nivoima obrazovanja, uključujući i one koje se ne pružaju u javnom sektoru. 
Samo 25% ispitanika izjavljuje zadovoljstvo po ovom pitanju.
Kada je u pitanju potencijalno unapređenje obrazovanja, većina anketiranih smatra da je potrebno uvođenje
novih pro�la zanimanja u srednjim školama (62%), otvaranje novih programa prekvali�kacija i dokvali�kacija 
(49%), uvođenje programa cjeloživotnog obrazovanja (51,5%) te povećanje broja studentskih stipendija (44,5%). 
Ovi rezultati odražavaju želju za poboljšanjem kvalitete obrazovanja i pružanjem većih mogućnosti za 
usavršavanje.

Rodna situaciona analiza predstavlja temeljno istraživanje koje 
ima za cilj da osvijetli kako rod i rodne uloge utiču na živote 
pojedinaca u određenom društvenom i ekonomskom kontekstu. 
Kroz ovu analizu, težimo da identi�kujemo ključne rodne
prepreke i nejednakosti, da razumijemo njihove uzroke
i posljedice. 



Za postizanje održivog napretka, neophodno je
ne samo angažovanje svih sektora društva u
sinergijskim naporima, već i stroga implementacija
i nadzor postojećih zakonskih okvira, planova i
strategija. Pritom, prikupljeni podaci i rodno 
osjetljive analize trebaju inicirati razvoj novih
politika i programa. Također, bitno je
institucionalizirati rodnu perspektivu u sve faze 
političkog odlučivanja i programskog planiranja, 
uz osiguranje adekvatnog budžetiranja i resursa.

PREPORUKE

Analiza pokazuje postojanje rodne neravnoteže u pristupu zdravstvenim uslugama, nedostatak programa 
usmjerenih na prevenciju i promociju zdravlja za oba spola te nedovoljnu svijest o socijalnim programima. 
Većina ispitanika nije zadovoljna dostupnošću socijalnih programa, a veći postotak muškaraca nije upoznat s 
njima. Također, izražen je nizak nivo svjesnosti o mogućnostima, ali i postojanju posebnih programa podrške za 
žene u rizičnim situacijama. 

Percepcija o zastupljenosti žena i muškaraca na radnim 
mjestima u javnom i privatnom sektoru ukazuje na 
potrebu za jačanjem politika koje promovišu rodnu 
ravnopravnost. Ključno je poduzeti konkretne korake
kako bi se osigurala jednaka prilika za žene i muškarce 
na tržištu rada, bez obzira na stručnu spremu.

1.
Iako je pristup obrazovanju relativno egalitaran,
postoje izazovi koji se odnose na kvalitet
obrazovanja i rodne stereotipe koji oblikuju 
zbor obrazovnog i profesionalnog puta mladih. 
Speci�čni programi,dugoročno i u 
kontinuitetu, koji bi promovisali rodnu 
ravnopravnost i osnaživanje kroz obrazovanje 
(formalno i neformalno) 
su potrebni kako bi se prevazišle ove prepreke.

2.

3.
Neophodno je obezbijediti kvalitetan pristup 
informacijama i raditi na podizanju svijesti o
sigurnosnim pitanjima, pitanjima socijalnih i 
zdravstvenih programa kao i zaštiti od nasilja 
po osnovu (s)pola.

4.

SMART GAP – Pametni Gender akcioni plan Brčko distrikta BiH se implementira uz podršku regionalnog projekta SMART Balkan – Civilno društvo za
povezan Zapadni Balkan kojeg provodi Centar za promociju civilnog društva (CPCD), Center for Research and Policy Making (CRPM) i Institute for

Democracy and Mediation IDM), a �nansijski podržava Ministarstvo vanjskih poslova Kraljevine Norveške.

Sadržaj policy brief je isključiva odgovornost PRONI Centra za omladinski razvoj i ne odražava nužno stavove
i Ministarstva vanjskih poslova Kraljevine Norveške i SMART Balkan konzorcijuma.


